ТЕМА. Иярченле кушма җөмләләрне кабатлау
(Үстерелешле укыту технологиясенә корылган дәрес эшкәртмәсе, 8 нче сыйныф)
Максат: Иярченле кушма җөмләләрнең мәгънәләрен, төзелеше буенча төрләрен дөрес билгеләү. Алган белемнәрне ныгыту, схемада күрсәтә белү; укучыларны ишетеп аңлау сәләтен үстерү, үзара тикшерү юлы белән мөстәкыйльлек тәрбияләү; халык авыз иҗаты әсәрләре аша милли хис трбияләү
Җиһазлау: юллама, таблицалар, мәкальләр китабы, такта.
Дәрес барышы
1) Сорау-җавап (Укучылар бер-берсенә иярчен җөмләләр буенча сораулар бирәләр, җавапларны тыңлап, белемнәрен бәялиләр һәм юлламага үзбәяне куялар).
2) Схема буенча җөмләләрнең төзелешен билгеләргә
(Схемалар аерым плакатка язылып эленә, укучылар сигнал карточкалары ярдәмендә җөмләләрнең төрләрен билгелиләр)
Плакатка язылган схемалар:
1. ( ...- ганда), [ ] – синтетик
2. (кем...), [аны] –аналитик
3. (...-лыктан), [ ] – синтетик
4. [ шулкадәр ] : ( ) –аналитик
5. [ ] , (чөнки...) –аналитик
6. [ ... шул ] : ( ) –аналитик
7. (кем...), [шул ] –аналитик
8. ( ...уга), [ ] – синтетик
9. ( ... – са да), [ ] - синтетик 
10. [ ] : ( ) -аналитик 
3) Перфокарта белән эш (Бирелгән җөмләләрнең мәгънәсе буенча төрен билгеләп, перфокартага графигын сызып куярга)
1. Ул китте исә, миңа күңелсез булып кала (и. ш. ж)
2. Юл начар, шуңа немецлар безнең йөк машинасына утырып килделәр (и. с. ж.)
3. Кем арыган булса, шул кереп ял итсен (и. и. ж.)
4. Елга буйлап күпме генә йөрсәм дә, икенче ярга чыгып булмады (и. к. ж.)
5. Атлар килеп туктауга,ул картлар белән татар телендә исәнләште (и. в. ж.)
6. Нәфисә кайда булса, Зиннәт тә шунда булырга тырышты (и. х. ж.)
7. Иң әһәмиятлесе: мин аңа ышанам (и. х. ж.)
(Перфокарта юлламада урнаштырылган)
4) Диктант (Диктантны әйтеп яздырганнан соң, тактаның капланган өлешен ачып, үз-үзеңне тикшерү ысулы белән юлламага үзеңә бәя куярга.)
1. Уйлы уйлап торган арада, тәвәккәл эшен бетерер. 
2. Кайда хезмәт, шунда хөрмәт.
3. Кайда татулык, шунда көч.
4. Теләгең саф булса, тормышында тап булмас.
5. Каты йөрәк бер яшәсә, изге йөрәк мең яшәр.
6. Кемне арбасына утырсан, шуның җырын җырларсың.
7. Кулыңда китап булса, башыңда гыйлем булыр.
8. Кунакка ни бирсәң, шуны ашый.
9. Өең буш булса да, күңелең буш булмасын.
10. Ни чәчсәң, шуны урырсың.
5) Җөмләләрнең схемаларын төзегез.
1.  Чишмә булсам саф суларым
Тәңкәдәй чылтырар иде. (...-сам), [ ]
2. Кем эшли, шул хуҗа. (кем...), [ ]
3. Мин шуны аңладым: үз колхозымнан башка җирдә мин яши алмыйм. (...шуны...): [ ]
4. Мин аны шуның өчен яратам, чөнки ул һәрвакыт дөресен сөйли. […шуның өчен...], (чөнки...).
5. Ризалык биргәннән бирле, Тимери бу турыда бик күп баш ватты. (...-гәннән бирле), [ ].
6. Ул бомба җимергән зур йортның чарлагына менде. [ (-гән) ]
6) Төзелеше буенча төрен үзгәртеп язарга ( синтетикны аналитикка һәм киресенчә) 
1. Кем эшләми, шул ашамый. (Эшләмәгән ашамый.) 
2. Сабыр иткән морадына җиткән. ( Кем сабыр, шул морадына җиткән.) 
3. Тырышкан табар. (Кем тырыша, шул таба.) 
4. Эш күрсәткәнне ил онытмас. ( Кем эш күрсәтә, аны ил онытмый.) 
5. Сабыр булган эшнең җаен табар. ( Кем сабыр, шул эшнең җаен табар) 
6. Җөмлә кисәкләре буенча тикшерергә
1. Киңәшем шул: җирдә иң кадерле
2. Бу дуслыкны, бәгърем онытма!
7. Алынган билгеләрне исәпкә алып, дәрес билгесен мөстәкыйль рәвештә чыгару, йомгак ясау.
Юллама (үрнәк)
Фамилия_____________ Сыйныф______________
1. Сорау-җавап 5 (укучы үзе куйган билгеләр)
2. Җөмлә төзелешен билгеләү 4
3. Перфокарта 1 2 3 4 5 6 7 (Җөмлә саны) 
И. ИЯ Җ + 
И. ХӘБӘР Җ +
И. АЕРГЫЧ Җ 
И. ТӘМАМЛЫК Җ 
И. ВАКЫТ Җ + 
И. УРЫН Җ + 
И. РӘВЕШ Җ 
И. КҮЛӘМ Җ 
И. СӘБӘП Җ + 
И. МАКСАТ Җ 
И. ШАРТ Җ + 
И. КИРЕ Җ +
(Перфокартадагы + тоташтырылып схемасы сызыла) 
4. Диктант 4
5. Схема төзү 5
6. Җөмлә тикшерү 5
7. Дәрес билгесе (гомуми билге) 5
